Nafarroako Parlamentuko Mahaiak, 2013ko azaroaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako gaurkotasun handiko galdera, Guardia Zibilak irakasleei buruz prestatutako txostenari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2013ko azaroaren 25ean

Lehendakaria: Alberto Catalán Higueras

GALDERAREN TESTUA

Bakartxo Ruiz Jaso andreak, Bildu-Nafarroa parlamentu-taldeko kideak, Legebiltzarreko Erregelamenduak dioenari jarraiki, Nafarroako Gobernuari honako galdera helarazten dio, Osoko Bilkuran ahoz erantzun dezan:

Azken egunotan prentsan argitara eman den hainbat informazioren arabera, Guardia Zibilak txosten bat egin omen du hezkuntzako irakasleen inguruan, eta bertan irakasleen filiazio ideologiko edo politikoak aztertu omen ditu. UPNk, honen harira, legezko ekimenak abian jartzeko asmoa agertu du. Hortaz, UPNk informazio honi eman dion sinesgarritasuna ikusita, Nafarroako Gobernuari honako galdera egin nahi dio parlamentari honek:

Nafarroako Gobernuak ba al du hezkuntzako irakasleen inguruan Guardia Zibilak egin omen duen txostenaren berri? Ezagutzen al du? Eta hala bada, Guardia Zibilak berak edo beste erakunderen batek nolabaiteko informaziorik eskatu al dio? Hala bada, zein motatako informazioa?

Iruñean, 2013ko azaroaren 20an

Foru parlamentaria: Bakartxo Ruiz Jaso

